
«Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
	1. Անհրաժեշտությունը

	        Վերակառուցման և զարգացման միջազգային բանկի (այսուհետ՝ Համաշխարհային Բանկ) և Հայաստանի Հանրապետության միջև 2015 թվականի հունիսի 5-ին ստորագրվել է «Դրամաշնորհ արդյունաբերական մասշտաբի արևային էներգիայի ծրագրի նախապատրաստման համար դրամաշնորհային ծրագրի» (Ծրագիր) թիվ TF0A0418 դրամաշնորհային համաձայնագիրը, որով Համաշխարհային Բանկը համաձայնագրով նախատեսված միջոցառումների իրականացման համար տրամադրել է 2000,0 հազ. ԱՄՆ դոլար, իսկ ՀՀ կառավարության համաֆինանսավորումը կազմում է՝ 500,0 հազ. ԱՄՆ դոլար:
         Դրամաշնորհի նպատակն է՝ օժանդակել արդյունաբերական մասշտաբի արևային էներգիայի առաջարկվող Ծրագրի նախապատրաստման հարցում:


	2. Ընթացիկ իրավիճակը և խնդիրները

	       Ծրագրով իրականացվող աշխատանքների համար 2016թ. պետական բյուջեով նախատեսվել է՝ 342,376.3 հազ. դրամ, որից դրամաշնորհային միջոցներով՝ 272,773.1 հազ. դրամ,  իսկ ՀՀ կառավարության համաֆինանսավորման միջոցներով՝ 69,603.2 հազ. դրամ:
  Հաշվի առնելով, որ  Հայաստանի վերականգնվող էներգետիկայի և էներգախնայողության հիմնադրամի կողմից իրականացվող Ծրագրի աշխատանքները նախատեսվածից առաջ են ընկել, ուստի կանխատեսվող կատարողականից ելնելով առկա է ֆինանսավորման լրացուցիչ պահանջ՝ 248,274.7 հազ. դրամի գումարի չափով (որից դրամաշնորհային միջոցներով՝  199,747.9 հազ. դրամ, իսկ ՀՀ կառավարության համաֆինանսավորման միջոցներով` 48,526.8 հազ. դրամ)` Ծրագրի բնականոն ընթացքն ապահովելու համար: 
       ՀՀ կառավարության սույն որոշման նախագծով առաջարկվում է փոփոխություններ և լրացումներ կատարել Հայաստանի Հանրապետության 2016 թվականի պետական բյուջեի և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման համապատասխան ցուցանիշներում:


	3. Կարգավորման նպատակը և բնույթը

	      «Հայաստանի Հանրապետության 2016 թվականի պետական բյուջեի մասին» 
ՀՀ օրենքում և ՀՀ կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելով կապահովվի ծրագրերի բնականոն ընթացքը` նախատեսելով և հատկացնելով անհրաժեշտ ֆինանսավորման գումարները: 


	4. Նախագծի մշակման գործընթացում ներգրավված ինստիտուտները և անձիք   

	      ՀՀ էներգետիկայի և բնական պաշարների նախարարության աշխատակազմ, Հայաստանի վերականգնվող էներգետիկայի և էներգախնայողության հիմնադրամ:


	5. Ակնկալվող արդյունքը

	     Ծրագրերով նախատեսված միջոցառումների իրականացում:

